
Annotatsiya Pedagoglik kasbini egallagan har bir inson avvalo pedagog shaxsiga 

xos xususiyatlarni o’zida mujassam etishi, maxsus kasbiy tayyorgarlikni to’la 

o’zlashtirgan bo’lishi, pedagogik mahorat, bilimlarni bolalarga yetkaza olish 

qobiliyatiga ega bo’lishi juda muhimdir. 

Kalit so‘zlar: innovatsiya, genofond, intellectual, standart, global, uzluksiz 

ta’lim, barkamol, salohiyat, me’yor, mutaffakkir, ma’rifatparvar. 

 

Respublikamizda so‘ngi yillarda tarbiyachi pedagoglarning ma’naviy qiyofasi, 

ilmiy salohiyati, ilm fan va innovatsiyani rivojlantirish hamda uzluksiz ta’lim tizimini 

takomillashtirish, sifatli ta’lim xizmatlari imkoniyatlarini oshirish, mehnat bozorining 

zamonaviy ehtiyojlariga mos yuqori malakali kadrlar tayyorlashning me’yoriy asoslari 

yaratilmoqda. O’zbekiston Respublikasi Prezidenti Sh.Mirziyoyev “Qaysi sohani 

olmaylik biz zamonaviy yеtuk kadrlarni tarbiyalamasdan turib biron-bir o‘zgarishga, 

farovon hayotga erisha olmaymiz. Bunday kadrlarni millatning sog‘lom genofondini 

tayyorlash, avvalo, maktabgacha ta’lim tizimidan boshlanadi.” deb ta’kidlaganidek 

hozirgi kunda global o‘zgarishlar, oliy ta’limda fikrlash doirasi keng va mulohazali 

pedagog kadrlarni tayyorlash  sifatini  yaxshilash imkoniyatlarini kengaytirish 

yuzasidan ilmiy tadqiqotlatni chuqurlashtirishga qaratilgan yangicha nazariy 

yechimlarni topish zaruratini yuzaga keltiradi. 

O’zbekiston Respublikamizdagi mustaqil huquqiy, demokratik davlat , erkin 

fuqarolik jamiyatning qurish yo’lidagi ulkan ishlar insonni yangidan kashf qilishga, 

uni o’zligini anglashda imkoniyatlarini ro’yobga chiqarishda va ma’naviy intellektual, 

aqliy-amaliy rivojlanish uchun yangi shart-sharoitlar yaratib beradi. 

 Mustaqil O’zbekistonimizda yangi ta’lim standartlari asosida ta’lim va tarbiya 

jarayonini qayta tashkil etishga kirishilgan hozirgi kunda tarbiyachi faoliyatiga, uning 

demokratik jamiyatda tutgan o’rniga alohida etibor berilmoqda  

Inson paydo bo’libdiki, tarbiya jarayoni mavjud, tarbiya paydo bo’lgan vaqtdan 

beri pedagoglik faoliyati uzluksiz davom etib kelmoqda. Pedagoglik kasbi barcha 

ijtimoiy tuzumlarda sharafli hamda o’ta mas’uliyatli, qiyin va murakkab kasb 

hisoblangan. Jamiyatda pedagog birinchidan, o’sib kelayotgan avlodni tarbiyalash, 

ikkinchidan mehnatkash xalqimizga har tomonlama bilim berishdek savobli va 

mas’uliyatli vazifalarni bajaradi. Pedagog-tarbiyachiga yosh avlodni, xalqimizning 

munosib farzandlari qilib tarbiyalashdek muhim, faxrli va shu bilan birga mas’uliyatli 

vazifa yuklatilgan. Pedagogning qadr-qimmati shu qadar buyukki, u insonni ma’naviy 

jihatdan boy qilib, qalbni baxtga, nurga to’ldiradi. Sog’lom, har tomonlama barkamol 

avlodni tarbiyalash uzluksiz ta’lim tizimida mehnat qilayotgan pedagoglarning 

saviyasiga, tayyorgarligiga va faoliyatiga, yosh avlodni o’qitish tarbiyalash ishiga 

bo’lgan munosabatiga bog’liqdir. Pedagog jamiyatning ijtimoiy topshirig’ini bajaradi, 

shunday ekan har tomonlama yetuk mutaxassislarni tayyorlashda pedagog muayan 

ijtimoiy- siyosiy, pedagogik va shaxsiy talablarga javob berishi lozim. 

Shunday ekan, pedagog mustaqillik g’oyasiga e’tiqodi, har tomonlama rivoj-

langan ilmiy taffakuri, kasbiga tegishli ma’lumoti, yani o’z fanining chuqur bilim-doni 

pedagogik muloqat ustasi, pedagogik ta’sir ko’rsatishning eng maqbul usul va 

vositalarini tanlay olish qobilyatiga ega bo’lish lozim . 

Mamlakatimizning kelajagi bo’lgan yoshlarimiz o’z murabbiylarini nomini zo’r 

ehtirom, chuqur minnatdorchilik bilan tilga oladilar buning ucun har bir pedagog 

O’zbekiston Respublikasining ta’lim to’g’risidagi qonunida ko’rsatil-ganidek, yuksak 

kasbiy tayorgarligi va yuqori ahloqiy fazilat egasi bo’lishlari darkor.  

 Qadimiy Sharq va G’arb mutaffakkir va ma’rifatparvar ajdodlarimiz ijodiy 

faoliyatida ta’lim-tarbiya haqidagi ta’limotlari, pedagogik qarashlari, hozirgi yosh 

avlod uchun ibrat manbai bo’lib xizmat qiladi. 

 Sharq mutafakkiri Sa’diy Sheroziy fikricha – odam bolasi yaxshi yoki yomon 

bo’lib tug’ilmaydi, unga ta’sir qiladigan axloqiy omillar oqibatida yaxshi yoki yomon 

bo’ladi. Axloqiy kamolotning zaruriy sharti – o’qish, bilim olish, hunar egallashdir 

deydi. Sa’diyning axloqiy fikrlari asrlar davomida xalq ommasiga eng yaqin 

maslahatgo’y murabbiy bo’lib keldi. 

 Sog’lom muhitda – degan edi Ibn Sino axloq yaxshilanadi va takomillashib 

boradi. Tarbiya yordamida muhitning salbiy sifatini ham yo’qotish yoki bartaraf qilish 

mumkin. 

 A.Jomiy inson hayotining ma’nosi odamlarga yaxshilik qilishda deb biladi. Ustoz 

kasbini ulug’lab, ustozdan o’rganish va o’rgangan narsalarini boshqalarga o’rgatish 

insoniy sifatlardan deydi. 

 Sharqning donishmandi, axloq ilmining otasi Luqmon Hakim ustoz kasbi haqida 

shunday deydi: 

Barcha yukni ko’tardim, ammo bundan og’ir yukni ko’rmadim. 

 G’arb mutafakkiri Ya.A.Komenskiy pedagog faoliyatining ijtimoiy ahamiyatini 

yuqori baholaydi, ta’lim tarbiya ishining muvafaqiyatli bo’lishi o’qituvchiga 

bog’liqligini aytadi. Olimning talab etishicha, pedagog o’z ishining ustasi bo’lishi, 

o’qitish san’atini mukkamal egallashi lozim. U “Sof vijdonli o’z kasbini sevadigan va 

o’z bilim mahoratini uzluksiz ravishda takomillashtirib boradigan kishilargina 

o’qituvchi bo’lishi mumkin” – deb ta’kidlagan edi.  

I.T Pestalotsi axloqiy tarbiyada tarbiyachining bolalarga shaxsiy namuna 

bo’lishiga alohida ahamiyat beradi. Bolalarda ijobiy fazilatlarni o’stirishda 

pedagogning rolini yuqori baholaydi. Oilada bolaga yoshligidan boshlab beriladigan 

tarbiyani mazmunini ishlab chiqadi, bola tarbiyasida oila bola qobiliyatini garmonik 

rivojlantirishiga mas’ul ekanligini ta’kidlaydi. 

Pedagoglik kasbini egallagan har bir inson avvalo pedagog shaxsiga xos 

xususiyatlarni o’zida mujassam etishi maxsus kasbiy tayyorgarlikni to’la o’zlashtirgan 

bo’lishi, pedagogik mahorat, bilimlarni bolalarga yetkaza olish qobiliyatiga ega 

bo’lishi juda muhim. 

Pedagog-tarbiyachining shaxsiy xususiyatlariga bag'rikenglik, hamdardlik, sabr-

toqat, empatiya, professionallik, bolalarni tinglash va tushunish qobiliyati, o'rganishga 

va o'z-o'zini rivojlantirishga tayyorlik, shuningdek, o'z kasbiga va bolalariga muhabbat 

kabi fazilatlarni kiritish mumkin. Bundan tashqari, yetuk pedagog tashkilotchilik 

qobiliyatiga ega, bolalarni qanday rag'batlantirishni va qulay ta'lim muhitini yaratishni 

biladi. 

Pedagogning maxsus kasbiy tayyorgarligi pedagogika oliy o'quv yurtlarida oliy 

pedagogik ma'lumot olishni o'z ichiga oladi. Kadrlar tayyorlashda odatda pedagogika 

fanlari, psixologiya, o‘qitish metodikasi, ta’lim psixologiyasi, umumiy va yoshga 

bog‘liq pedagogika, shuningdek, mutaxassislikka qarab ixtisoslashtirilgan fanlarni 

(matematika, chet tili, fizika va boshqalar) o‘z ichiga oladi. Qolaversa, ta’lim 

muassasalarida amaliyot o‘tash ham yetuk kadrlar tayyorlashning muhim qismidir. 

Tarbiyachining pedagogik mahoratiga darslarni rejalashtirish va olib borish, 

bolalar va ota-onalar bilan samarali muloqot qilish, qo'llab-quvvatlovchi, 

rag’batlantiruvchi va ilhomlantiruvchi o'quv muhitini yaratish, bolalarning individual 

ehtiyojlari va xilma-xilligi bilan ishlash qobiliyati, o'qitish usullarini turli xil ta'lim 

uslublariga moslashtirish, bolalarni rag'batlantirish qobiliyati kiradi. Shuningda, 

guruhda ijobiy munosabatlar o'rnatish, asosiy ko'nikmalarni egallashga, ta’limiy 

faoliyatlarni tashkil etish, turli xil o'qitish usullaridan foydalanish, tartib-intizom, 

samarali muloqot qilish, bolalarni mustaqil fikrlash va rivojlanishini qo'llab-quvvatlash 

va ularning ehtiyojlarini tushunish kiradi. 

Уurtimizdа оlib bоrilауоtgаn uzluksiz tа’lim tizimi  o‘z оldigа уоsh аvlоdni hаr 

tоmоnlаmа уеtuk, bаrkаmоl shахs sifаtidа tаrbiуаlаsh vаzifаsini qo‘уgаn. Shuning 

uchun hаm tа’lim vа tаrbiуа jаrауоnidа уоsh аvlоdning ilmiу dunуоqаrаshini bоуitish, 

mа’nаviу оlаmini kengауtirish, tаfаkkurini shаkllаntirishgа jiddiу e’tibоr berilmоqdа. 

Bundау mаqsаdgа to‘lаqоnli erishish uchun, аlbаttа tа’lim- tаrbiуа tizimigа bilim 

dаrаjаsi уuqоri, уuksаk mа’nаviуаt sоhibi, tаfаkkuri keng, pedаgоgik vа psiхоlоgik 

bilimlаr bilаn qurоllаngаn, zаmоnаviу pedаgоgik teхnоlоgiуаlаrdаn sаmаrаli 

fоуdаlаnа оlаdigаn pedаgоglаrni jаlb qilish zаrur. 

